
De Theutunicis bonum dictamen.

In nomine domini amen.

[1]: Cum eterno celorum sceptrigero operante mirifica Babylonie cunctigena idi-
omata, que septuaginta duo universo suo ponebantur numero, essent sparsa inter
gentes heriles et liberas, solum idioma Thecaudis, quod nunc idioma Theutunicum
dicitur, in gentem servilem specifice est disparsum. [2]: appellatur autem hoc
Theucadis idioma, quia cum in distribucione seu confusione liguarum Babilonie
cuilibet linguagio rector aut tutor esset proprietarie deputatus, utpote quod emi-
nencioribus imperatores et reges, mediocribus marchiones et duces, minoribus
comites et barones, minimis autem presides et capitanei donabantur, sic Theucades
servilis gentis Theutunice capitaneus est effectus. [3]: cum itaque quibusdam na-
cionibus regna, ceteris ducatus, reliquis regiones sicque quibuslibet iuxta bene
merencium merita dignitates, officia et beneficia convenissent, Theutunici omagi-
ales et serviles remanserunt carereque debent Theutunici coronatis principibus
[fol. 25a] in hunc diem. [4]: itaque Theucades assumpta servili cohorte sua Theu-
tunicorum cunctas perlustravit regiones serviles utriusque sexus cunctis nacionibus
sunt sparsi particulariter, sic quod nec est regio, que Theutunicis non sit plena. et
sicut per dicersa loca sunt disparsi, sic in universis partibus eorum idiomatis ver-
balis prolacio ex interieccione et adiunccione aliorum idiomatum variatur. [5]:
cumque Theutunici tanquam girovagi orbem perambularent, alie naciones non
intelligentes hoc idioma, cum tanquam canes latrarent, mutos fore Theutunicos
estimabant, et sicut Slawi Niemecz, id est mutum, quemlibet appellabant, Theu-
dunicum, sic Boemi Nyemecz quemlibet nominant subsequenter. [6]: et cum
Theucades partem illius servilis gentis in servitutem huc inde disparsisset, cum
residuo quoque populi in solitudinem deserti Bavarie pervenisset, sibi ibidem
ducatum sinistre et extranee usurpavit, a quo plures ducatus Almanie sunt absinde
in posterum derivati. dicuntur autem hee omnes nove et signantur Theutunice
regiones Almania, id est totaliter omagiales. [7]: quia licet Theucadice ducatus in
deserto usurpaverant, tamen cogebantur sacro imperio Romano deservire, sic licet
principes de novo facti forent, quod tamen serviles deberent persistere in eternum;

erantque sed iam sunt in parte maxima libertati per hunc modum.

[8]: nam tota generacio Theutunica ultra alias naciones ablacione mercium de
regione una et allacione in aliam mundo famulatur cotidie eatenusque bonorum
copia predotantur maxime sic per auri habundanciam coemptive et per fictum
blandiloquiumque famulamen ad oculum. [9]: tandem cum invaluerunt, per vio-
lenciam principatus, provincias, civitates, castra, fortalicia, municiones, theolonia
et alia multa libera, herilia et nobilissima bona cum inmensis utilitatibus a sacro
Romano imperio abstraxerunt et abstrahunt in hoc tempus. [[0]: pro quibus liber-
tatibus, emolumentis et honoribus, que auro solvi non poterant, imperatores avari
honoris immemores per auxilium vilis pecunie sustulerunt et ob hoc dampna,
confusiones, obprobria et alia dispendia irrecuperabilia coguntur perhenniter sus-
tinere. [fol. 25b]. [[Il: o imperialis honor ! ubi quondam quinquaginta milia flore-
norum, ibi iam duo calcaria; o excelsa magnitudo ! ubi quondam centum milia
florenorum, ibi iam unum stamen panni; o clementissima maiestas ! ubi quondam
nullo precio solvenda omagia de Theutunicalibus civitatibus feodis et vasallion-
atibus prebebantur, ibi iam pro beneveniatis cleri processu, campanarum pulsu,
equitum turma, mulierum obviacione et per dulciloquium Theutunicorum factum
cum colore pompe. [12]: sed exiguo fructu principes mitigantur, bonumquée commune
comodum et principes concernencia sic Theutunicorum efficacia prochdolor dis-
trahuntur. [3]: Animadverte sapiens, considera prudens, quomodo hec astuta et
fraudifera gens in fertilissimas prebendas, precipua beneficia, uberrimas posses-
siones immo usque in principum consilia se intrudit. [[4: vide, quomodo huius
gentis filii alienas terras intrantes primo scriptores, caupones, parasiti, servi do-
mestici, pusilli vel alii servitores existent; sic blandiuntur, palponisant et cuilibet
ficta caritate obviant, quod tandem possessiones, immo quandoque filias proprio-
rum dominorum tanquam hereditarie consecuntur. [§]: postremum in consulatum
eliguntur, rem publicam subtili exaccione spoliant, aurum, argentum, gemmas,
clenodia et alia bona precipua de terris, in quibus advenae sunt, ad propria furtim
transmittunt; sic cunctas terras exaccionant et desertant; sicque ditati incipiunt
vicinos opprimere, principibus, aliis propriis dominis rebellare. [i6]: Judas et Pilatus
sic fecere. peritusque quis dubitat, Theutunicos ipsos fore lupos in grege, muscas

in cibariis, anguis in gremio, meretrices in domo.

[[7: Theutunici in consilio idem faciunt et equanimiter operantur duo vel tres
Theutunici in consilio; irritant, distrahunt et produnt suos singulos coniuratos. [18]:
ingemui, dum aspexi, quod Theutunici committebant maleficia, prbpter quae dum
puniri debeant, se rei publicae pecunia redimebant dicebantque: adversarios nos-
tros ipsorum pecunia destruamus. 13: compassus fui, quando secreta consilii et rei
publice ad principes deferebant traditorie, ut per se eatenus supra alios reg [fol.
26a] narent, ditarentur, manerentque propter sua maleficia inpuniti. 0: unum
contagiosum nephas adinvenerunt Theutunici, per quod principes et alios potentes
tam ad nichilum destruxerunt, cum in maximas et dampnosas angustias induxerunt.
hoc nephas est conspiratio. 2Il: nam principaliter in civitatibus Theutunicalibus
mechanici cuiuslibet artificii conspiravere, quod per eos quilibet statuto precio opus
suum vendere debeat; si minori vendit, aut in corpore aut in pecunia punietur. imo
quandoque aliquis cogitur a labore sui artificii perpetue abstinere. 22): inde venit,
quod omnia ad solucionem carissimam devenerunt. ubi quondam quatuor grossi
dabantur, ibi iam decem a labore tunice tribuuntur. sic est, quod licet opus me-
chanicum quadraginta annis ut solvebatur, iam per omnia quasi duplatur. [23:
mechanici in hac secta constituti compelluntur aut septimanatim aut mensurne aut
circa quatuor tempora aut annue, prout hic in Boemia vel alibi conspiratio dispo-
suit, pecuniam contribuere. [24]: per hanc pecuniam artificium suum contra iusticiam
tuentur; iusticiam supprimunt et cum aliquis alium interficit, mechania interfecto-
ris pecuniam de erario communi prebet pro capite interfecti. 5): cum itaque ho-
mines has sectas cognovissent fore nocuas, sectarii ipsas tanquam in testamenta
converterunt, easque fraternitates, cum pocius dici possunt hostilitates, appellaver-
unt; partem pecunie super candelas, super labores ecclesiarum aut super aliis
spiritualibus impendunt instauracionibus, residuum pecunie reservantes sectamque
suam taliter palliantes, ut sic suos correptores tamquam dei emulos valeant casti-
gare. [26: tandem civitates Theutunice cum civitatibus, principes cum principibus,
quandoque civitates cum principibus, aliquando clientes cum clientibus hanc
sectam nephariam subierunt, quam ligam alias punt appellaverunt, que pocius

deberet pacis et iusticie extirpacio appellari.

[27]: hoc infectivum ex Theutunicis ortum scelus prochdolor pullulavit et radicavit
in cunctis terris in tantum, quod [fol. 26b] a maiore usque ad minimum imo
cuncti ruricole sunt in turpitudinio huius sceleris infirmati et quod prius nobiles
secrete agebant, iam per clenodia auri et argenti diversa indicia, que corpore ges-
tant, confirmatum ordinem profitentur. imo iam hec secta tantum invaluit, quod
propter eam non formidat derelinquere fratrem frater. 28: nunc risi, nunc dolui,
cum vidi Theutunicorum efficacia reges et principes hunc sceleratum ordinem
subintrare. risi, quod Theutunici hoc ficta nequicia adducebant; dolui, cum prin-
cipes [qui] pii et doli expertes essent, quid facerent, nesciebant. 29: attende rex,
perpende principes, quod hee secte conspiratorie pro comodo tuo non sunt; cum
hiis nec in regno, nec in prelio es securus. B0): o felix prior etas, quam beata vige-
bas inscia mali huius. ey, princeps! ha, terrarum potentes! cum videatis oculotenus,
quod Theutunici dolose, versute et fraudulenter vos et omnes regiones destruunt,
cur ipsos in vestris consiliis et dominiis tolleratis ? 31: aspice, Altissime, iam Un-
gari, Dalmacii, Polloni, Ruteni, Boemi, Moravi, Charvacii, Anglici, longe lateque
habitantes Slavi et aliarum non Theutunicarum terrarum indegeniti alumpni in
terris suis per Theutunicos de propriis dignitatibus, beneficiis, usufructibus, stallis,
ambonibus, libertatibus et ceteris retruduntur honoribus, Theutunicique in hec
subplantatorie intrudunter. [32]: ey, deus ! prefertur alienigena, indigena conculcatur.
utile, iustum et consuetum foret, ursum in silva, vulpem in antro, piscem in aqua,
in Theutunia Theutunicum permanere. [83: salubriter stabat mundus, quando
Theutunici pro signo ad sagittam ponebantur, ibi oculis orbabantur, hic pede sus-
pendebantur, ibi extra menia proiciebantur, hic nasum pro theolonio dabant, ibi in
mortem repentino principum intuitu corruebant, hic aures proprias cogebantur
comedere, hic nasum pro theolonio dabant, ibi in mortem repentino principum
intuitu corruebant, hic aures proprias cogebantur comedere, hic aliter et ibi aliter
multabantur. consulte vir, si ridere voles, silentio considera. [34): videbis [fol. 27a]
Theutunicos cinctis vestibus, calamistratis crinibus, perfidis risibus, astutis saluta-
cionibus in salutando, dolosis genuflexionibus, fictis gratitudinibus et aliis plusquam
plurimis sophisticis curthasiis inherere, omnino undique et semper raucosos fore;
in prelio nil valere; infringunt iura roborata et approbata antiquitus propinantque
nova de propriis capitibus iura pro se suisque valencia pro amicis, qui eos copiosius

numerant; iniustissimus is fit iustus.

B33l aliciunt principes, barones et clientes, cum ipsis compaternitatis affinitatem
contrahunt, ipsis commendant, hos numerant, ipsorum familiam et homines, dum
pro maleficiis puniri debent, eximunt, protegunt et liberant, ut viceversa hostilita-
tis, tribulacionis et fuge tempore ipsorum municiones et castra eis in refugium sint
aperta, ut eciam sic latere pacate queant, quousque ipsorum nepharia fuerint
complanata. [36): nota; principes terrarum, quod nondum sciunt, sciant iam, quod
nullus Theutunicus legatus aut nuncius sit fidelis. B7: Theutunicus a principe una
legacione versus Germaniam, Ytaliam aut alias suscepta peractaque fit ammodo
semper dives. nam primo in itineris expedition habundanter repletum fuit marsu-
pium, tandem mercator in legatione principis Theutunicus castrum pro equo
Lumbardico, civitatem pro stamine thaphitensi et purpureo, provinciam dans pro
pluribus milibus florenorum. dampnificatur princeps. B8: nequam nuncius reverti-
tur, flet, compatitur principi regionem in quam missus fuerat, nil valere, rebellare
et sibi per eam fore asserens diffidantum, quamvis amet principem, obediens sit
et eius adventum velud deicum prestulatur. [39: furit princeps, mitagatur nequam
blandiente nuncio aliis novis suasionibus introductus. legatus indigena, ut bene
expediat, demum deprecatur fideliter, propria impendit, corpus exponit, ut honorem
tantummodo consequatur. f0}: nota: quid dicamus, auscultatorem ita alti ingenii
numquam vidi, qui ipsorum innumeras iniquitatum adinvenciones et pravitatum
operaciones sciret per singula explicare. [I]: paucis productis taceo ergo ego. non
movearis ira, qui idiomate [fol. 27b] Theutunico frueris, indigena. nam apud ho-
mines diversitate linguarum fruentem donum deicum fore ﬁono. quos denoto, noto
eos, qui relicto natali solo aliena regna seu regiones vulpine intrant, leonine regnant
et expellentur ultimo velud canes. #2: nota: deo hortati prudentes principes has
miseras nec non omnium scelerum infectas formicas in estate fomentum congregare
permittunt, congregatum in hieme totum tollunt suo tempore eis tanquam mel
apibus et lanam ovibus adimentes eosque aliqualiter eorum cognita nequicia ex
alienis nidis ultimo expellentes. @3: fatui autem principes ipsorum scorpionico
veneno, quod primo dulcescit, ultimo amarescit et inficit, attracti et infecti, eos
ditant, plantant et radicant, a quibus postremo premium sumunt malum.

quid plura ? det eis ens encium turpamen. amen. explicit hoc etc.

